
Ụm[edemede 

Agụmagụ ọnụ ebe nhiweisi agụmagụ edereede na-akọwa na agụmagụ edereede nwere ebe ha 

gbadoro ụkwụ wee malite, ha anọkataghị bido. Nd[ Igbo na-eche na agụmagụ Igbo pụtara ihe na 

nlegara anya afọ 1935, ha amaghi n’agụmagụ ọnụ/ọd[naala d[r[[ kama enwegh[ ebe ebipxtara ha n’ihi 

na ewezuga agụmagụ ọnụ/ọd[naala, agụmagụ edereede agagh[ enwe mgbọrọgwụ fqz[a ito eto. Na 

nchọcha e mere, a chọpụtara n’akwụkwọ mbụ nd[ Igbo dere oge ndị ọcha oziọma nọ n’afọ (1930 – 

1961) mgbe ndọrọndọrọ ọtọgrafi biri nwere ụfọdụ ihe a na-ahụ n’agụmagụ ọnụ/odinaala nke pụtara 

ihe na ya. E wepụ Ọmenụkọ e dere n’afọ 1935, akụkọ ndị ọzọ gbadokarịrị ụkwụ n’akụko ifo dị ka 

Ala Bingo na Elelia na Ihe O Mere. Ndị odee agụmagụ Igbo malitere iwebata xfqdx ihe di n’ 

agụmagụ ọnụ/ọdinaala d[ ka; akxkq ifo, omenala, nkwenye, obibindx, ejiji, emume ndị Igbo d.g.z. 

n’ime  agụmagụ edereede ha. Ihe ndị a niile bụ ihe dibu n’agụmagụ ọnụ. Ihe a niile mere 

nwanchọcha ji gbado ụkwụ n’agụmagụ odee ndị a họọrọ iji zipụta ka ndị odee agụmagụ Igbo si 

ezipụta agụmagụ ọnụ n’edereede ha. Nwanchọcha chọpụtara na e wepusịa ihe ndị a niile n’agụmagụ 

edereede Igbo, ọ gaghị ezu oke ịbu agụmagụ Igbo na-agbanyeghị n’ọtụtụ odee ji asụsụ bekee were 

ezipụta obibindu na ihe banyere ndị Igbo n’agụmagụ ha. A gbasoro usoro nkọwa wee mee ka 

ọhanaeze mata na agaghị ewezuganwu agụmagụ ọnụ/ọdinaala n’ime agụmagụ edereede n’ihi na ọ bu 

mmewere ya. Ọzọ bụ ka ndị odee ọhụụ kawa ahụ na-agbaso usoro a. 
 
Mmalite  
O teela agxmagx Igbo malitere site n’[gx/[kqpxta ya n’qnx tupu na nlegara anya afo 1935. Qtxtx nd[ 

amagh[ d[r[[ n’ihi na enwegh[ ebe edepxtara ya. Nke a mere xfqdx amagh[ na ewezuga agụmagụ 

ọnụ/ọd[naala, agụmagụ edereede agagh[ inwe mgbqrqgwx ọ ji kwudoro onwe ya ma ya fqz[a ito eto. 

N’ihi nke a, agụmagụ ọnụ wee buru ebe nhiweisi agụmagụ edereede. Agụmagụ ọnụ/ọd[naala d[ ka 

ebe nhiweisi agụmagụ edereede n’ihi na agụmagụ edereede na-ewebata ọtụtụ ihe nke d[ n’agụmagụ 

ọnụ nke bụkwa emume ọd[naala na ihe dị ọkpụtọrọkpụ n’ala Igbo ihe ndị ahụ ha na-ewebata dị ka 

ilu, agwụgwa, akụkọ okike na nkọm[r[kọ, akụkọ dike, obibindx ha, omenaala na nkwenye ha mere 

agụmagụ ha abụghị agụmagụ dere gawa n’ihi na mgbe ha webatara ihe niile a, agụmagụ e nwee ihe 

mmụta d[ na ya. Ha na-ewebatakwa akụkọ ifo nke a maara na ọ bụ ihe ndị Igbo ji akxziri ụmụ ha ihe 

n’oge gboo. Akụkọ ifo ọbụla na-enweriri isiokwu ọ na-ekwu maka ya na ihe mmụta d[ n’ime ya. 
N’oge a, n’agbanyegh[ na qtxtx nd[ odee eselitela isi n’ihe gbasara ide akwxkwq agxmagx mana q 
d[gh[ agxmagx enwegh[ qd[naala n’ime ya n’otu xzq maqbx n’xzq qzq. A ga-ezipxtariri ilu, 
akpaalaokwu, omenala na nkwenye nd[ Igbo na ya iji gbado xkwx na agxmagx edereede dqtara ike 
ma hiwe isi n’agxmagx qnx. 
 

Nleba anya n’okwu qkpx pxtara ihe: Agụmagụ 
Agxmagx bx ekereuche nke mmadx chepxtara, hazie n’ezigbo usoro wee zipxta ya maqbx dee ya 
n’akwxkwq nke nwere mmxta na ihe omimi qgxx ga-eji aka n’ikpeazx. Hernadi (1978:26) hxtara 

agụmagụ ka enyo na-aputa ihe na gburugburu mmadx nke na-eme ka any[ chee echiche onwe any[ na 

gburugburu any[ ma nye any[ ohere iji asụsụ na mma ya nwee aṅxr[. Q na-apxtakwa ihe n’ọnọdụ 

mmadụ, ka mmadụ si eche echiche ma na-agbanwekwa ya. Uzochukwu (2007:1) kọwara na 

agụmagụ pụtara “litrecho” n’olu Bekee. Ya bụ edemede maọbụ ekwurekwu e jiri asụsụ chọọ mma 

nke na-enye onye gụrụ ya maọbụ onye nụrụ ya obi aṅxr[ puru iche. Ifeka (2009:58) kọwara 

agụmagụ ka edemede maọbụ akọrọmakọ nke na-enye obi aṅxr[, afọ ojuju, amamihe na mkpalite 

uche. Agụmagụ di ụzọ abụọ; Agụmagụ ọnụ na Agụmagụ edereede 

Agụmagụ ọnụ  

 Agụmagụ ọnụ bụ agụmagụ nke mmadụ kwuru n’ọnụ n’ụzọ nka, ma e deghị ya ede mgbe 

echepụtara ya. Amaghị onye bidoro ya, oge na ebe ọ malitere. Agụmagụ ọnụ maọbụ agụmagụ 

ọdịnaala dị ka Nwadike (2003:1) kọwara na ọ bụ agụmagụ si n’aka fere aka, agụmagụ e ji ọnụ ekwu, 

akọ maọbụ agụ. Ọ bụ agụmagụ dị ọkpụ nke si n’aka nna anyị ha rute anyị aka. Ọ na-esi n’otu ọgbọ 

agafere n’ọgbọ ọzọ. Okebalama (2003:1) kqwara ya dị ka agụmagụ ndị Igbo gụpụtara n’ ọnụ. E 

nwere ike kpọọ ya ekwurunọnụ nd[ Igbo. Nd[ Igbo nwere ọtụtụ agụmagụ ọnụ ha na-akọ na be ha.  

Agụmagụ Edereede  

Silas (2011:94) kwuru na agụmagụ edereede bụ enyo agụmagụ ọnụ nke na-ezipụta ihe niile na-eme 

n’agụmagụ ọdịnaala dị ka omenala, nkwenye, obibindụ, ejiji na emume nke otu mba na-edetu 

n’akwụkwọ ka ndị mba ọzọ wee mata maka ya. Ọ kọwara na ọ bụ n’ihi ihe niile a si n’agụmagụ 

pụta nke gxnyekwara ihe na-abata n’agụmagụ edereede kpatara n’agụmagụ nd[ isiojii abụghị 
agụmagụ dere gawa. Ọ kọwakwara na ọ bụ ụzọ agụmagụ ọnụ si ezipụta abụ (Mbem, ngụgọ na uri) 

ka ndị odee abụ agụmagụ edereede sikwa ezipụta abụ ha nke mere na o woro anya na ọ bụ 

n’agụmagụ ọnụ ka ha nṅomitere edereede ha. Ikedimma (2008:61) kwuru na ọ bụ agụmagụ e dere 

n’akwụkwọ. Ọ bụ mmadụ cheputara ya wee detuo n’akwụkwọ ma bxrxkwa uzọ ihe siri metụta onye 

ahụ n’ahụ, mmasi ọ nwere na ya maọbụ nkọwa ọ nyere ya. 
 

Myiri di n’etiti agụmagụ ọnụ na agụmagụ edereede   

Agụmagụ ọnụ na agụmagụ edereede yiri nke ọma n’ihi na ha abụọ na-enwe abụ, ejije na iduuazị 

mana agụmagụ ọnụ bụ iduu ka o nwere nke gosiri akụkọ emeghị eme ebe agụmagụ edereede nwere 

iduuaz[. Ha abụọ na-enwe isiokwu nke ha chọrọ ịkọwa maka ya, ha na-enwe abụ dị icheiche, ejije d[ 

iche iche na iduu maọbụ iduuaz[ d[ iche iche dị ka o si metuta ihe ha na-ekwu maka ya. Ha na-

ewebata ihe d[ ọkpụtọrọkpụ n’agụmagụ ha dị ka ilu, akụkọ ifo, omenala, nkwenye, ejije na emume 

ndị Igbo agụmagụ abụọ a na-enwekwa ihe mmụta ndị na-ege nt[ maọbụ ọgụụ ga-ejide aka na 

ngwụcha akụkọ ọbụla d.g.z. 

Ndịiche dị n’ etiti agụmagụ ọnụ na agụmagụ edereede  

N’agbanyeghị na ha abụọ yiri, e nwekwara ebe ha si dị iche.  

i. Agụmagụ edereede ga-eji agwa mmadụ ugbu a nke na-akpakwa agwa ka mmadụ ugbua wee 

dee agụmagụ mana agụmagụ ọnụ na-eji agwa anaghị eme ihe mmadụ nwere ike ime, 

oge ụfọdụ ọ na-abụkarị ụmụ anụmanụ, nwa agbara, nnụnụ d.g.z.  

ii. Agụmagụ edereede na-ede n’isiokwu gbasara ihe na-eme gburugburu any[ dị ka Ọ Chụpụrụ 
Onwe Ya N’ụgbọ, gosiri n’isiokwu na-ezipxta na anaghị amanye mmadụ ịba otu nzuzo. 

Nke a gosiri ihe na-eme na ndụ mmadụ ugbua.  

iii. Agụmagụ edereede na-ahazi emume ya ka ọ bụrụ akụkọ mere n’ụwa mmadụ mana agụmagụ 

ọnụ nwere ike ime akụkọ n’ụwa anụmaanụ, ụwa mmụọ. Agụmagụ ọnụ na-enyereaka 

izipụta mmeghar[ahx, olu, anya elele ele na ihe ndị ọzọ mana agụmagụ edereede ad[gh[ 

otu ahụ n’ihi na ọgụụ anaghị ahụ agwa anya. Ọ dikwa ọtụtụ ebe ndị ọzọ ha si wee nwee 
nd[iche.   

Mmebere agụmagụ ọnụ na uzọ di iche iche agụmagụ edereede siri dọrọ ike wee mebe onwe ya.  

Ndị odee agụmagụ ugbua ndị Igbo na-agbakwa mbọ ịde agụmagụ n’usoro agụmagụ Igbo nke mere na 

ha ṅomiri ndị ọgụụ agụmagụ ọnụ wee na-ewebatacha ihe gbasara ndị Igbo. Emenanjọ (1986:68) 

kwenyere na agụmagụ edereede hiwere isi n’agụmagụ ọnụ n’ihi nke a, ha na-egosipụta ihe ndị dị 

n’agụmagụ ọnụ. O kwukwara si, “ebe ọ bụ na agụmagụ ọnụ/ọd[naala ka agụmagụ edereede hiwere 

isi, agụmagụ nka agaghị anabata agụmagụ dere gawa n’ihi na agụmagụ Igbo gbadoro ụkwụ n’ihe 

gbasara ndi Igbo dị ka o si metụta obibindụ ha.” 

Achebe (1999) kọwara ọtụtụ ihe gbasara etu nwoke onye ọcha si bia wepxtara nd[ Igbo asụsụ Igbo 

nke ji ede ihe na nke ahụ ekwes[gh[, nke a mere e nwee otu abụọ. Otu Emenyeọnụ na otu Emenanjọ 

kwadoro atxmatx Achebe mana otu ihe pụtakarichaa ihe n’ihe ha na-ekwu bụ na tupu a kpọọ 

agụmagụ ọbụla agụmagụ Igbo, ọ ga-enwe omenaala nd[ Igbo, ndụ nd[ Igbo na ihe gbasaara nd[ Igbo 

nke pụtara ihe n’ime ya naan[ na Emenanjọ kwuru na a ga-eji asụsụ Igbo dee ya mana Achebe na 

Emenyeọnụ ekweghi na ya. Nch[kọta okwu ha bụ na agụmagụ Igbo ọbụla kwes[r[ inwe omenala, ndụ 

na ihe gbasara nd[ Igbo na ya. Mgbe e webatara ihe nd[ a bx ihe d[ ọkpụtọrọkpụ n’ime agụmagụ 

edereede Igbo, o gosipụtakwara n’agụmagụ edereede hiwere isi n’agụmagụ ọnụ. A ga-eleba anya 

n’ọtụtụ ihe na-apụta ihe n’agụmagụ edereede nke d[kwa n’agụmagụ ọnụ iji gosipụta na agụmagụ ọnụ 

bụ ebe nhiweisi agụmagụ edereede Igbo. Ihe nd[ a, a ga-eleba anya gụnyere: 

Nkwenye ndị Igbo, Omenaala ndị Igbo, Ilu, Ikpọku Chi   

Ikpọku Chi 

Ndị Igbo na-akpọkụ Chi ha mgbe ha na-eme ọtụtụ ihe dị ka ịgọ ọji, ịgba ndu, ịgọ ọfọ, ikpe ekpere ịrịọ 
ihe d.g.z.  
 Onyekaonwu (1979:53)  

  Nna Izuakọ bịa ṅụọ mmanya. 

  Ala Isiama ṅụọ mmanya 

  Awọrọ na Obiọma ga-amụ ozuzu eke, 

  Mụọ ozuzu orie 

  Ha ga-abụ nnu na mmanụ; 
  Aka nri na aka ekpe; 

  Nne ofu na nzọnzọ 

  Ọ dị onye ga-emegbu ibe ya 
  Ala Isiama na ala Amangwu ekwekwala ya. 
  Aha m ka m ji. 

Ịgọ ọfọ pụtakwara ihe ebe a dị ka otu omenala ndị Igbo 

Nkwenye ndị Igbo 

Nkwenye n’aha onye na-achoga ya: Ọnụkwube bụ nwaagbọghọ e ji nsogbu na ajọ agwa mara nke a 

pụtara ihe site n’ọtụtụ ihe agwa ndị ọzọ kwuru gbasara ya. Ọmụmaatụ bụ ihe nna ya Maazị Ike kwuru 

ụbọchị a na-alụ Ọnụkwube . Ifeka (2011: 22). 

(N’ọṅụ), onye sị na ọ fọdụrụ, ọ fọdụziri na be ya, ebe ekere mere ka 

Ọnụkwube pụọ n’ụlọ m taa, eziokwu be m bụzi alaeze”. 

Site n’ihe o kwuru, a ga-ahụkwa nkwenye ndị Igbo N’ekere. 

Nkwenye ndị Igbo na ọ bụ arụ nna ịlụ nwa: 
 Onyekaonwu (1979:82-83)  
Awọrọ chọtara nwunye ya o rere ere wee chọpụta na ọ bụ nwa nwunye ya ahụ mụtaara ya ka ọ na-alụ. 

   “O ji ngwere laa ngwere na ọ bụghị anụ! 

   M gaghị eji anya m hụ ntị m! 

   M gaghị e ji anya m hụ nke a! 

   Ọ karịa m. 

   (Ya agbabaa n’ụlọ ya wee mma gbapụ 

   Wee magbuo onwe ya: Ụmụ nwaanyị 
   Malite besiwe akwa ike…” 

Nkwenye ndị Igbo na Chi na Ndị Ichie: 
Onyekaonwu (1979:28)  

Nke a pụtara ihe site n’ịkpọku chi ha na ndị ichie ka ha bịa taa ọjị. Ha kpọrọ Chi ha dị iche iche iji 

gosipụta na ha nwere Chi dị icheiche. 

Ọmụmaatụ Chi ha dị ka o si pụta ihe: 

(ihu 19) Ụtụtụ, Ogwugwu na udo, Ala 

(ihu 28) Chi ha na ndị ichie; Agwụ ukwu na agwụ nta  

    Edo na Ezemewi 

                         Ndị mbụ na ndị egede. 
 
Omenala ndị Igbo d[ iche iche  

Omenala Ịlụ nwaanyị 

Ifeka (2011:22) Alụmdi d[ n’etiti Ọnụkwube na Ucheoyibo. A kpọrọ ya “Ịkpa akịrịka”. 

Alụmdi dị n’etiti Ngozi na Igweọnụ (ihu29-30) ebe ahụ Omenala ịgọ ọfọ na ọjị pụtara ihe. 

Ịgba Afa 

Onyekaonwu (1979:76-80) ndị Igbo na-agba afa iji chọpụta ọtụtụ ihe gbagwojuru ha anya. N’ebe a, 

Awọrọ na Ọdịnchefu gara ịgba afa ka ha mata ihe kpatara na ha amụbeghị nwa. Ebe a ka dibịa afa 

nọrọ wee gwa Awọrọ na ọ bụ n’ihi nwaanyị na nwa o rere ere oge tere aka kpatara ya. 

Ịgba Alụkwaghịm: Ndị Igbo nwere ọtụtụ ihe na-akpata ha ji achụla nwaanyị be di. O nwere ike ịbụ 

amụtaghị nwa maọbụ nwa nwoke maọbụ ajọ agwa. (1979: 64). Awọrọ bodoro nwunye Obiọma ebubo 

na ọ tinyere ọgwụ na nri ya. Ụmụnna wee chụlaa Obiọma na nwa ya. 

Ịtọ Mmadụ Ree 

Onyekaonwu (1979:66) Ndị Igbo na-atọ mamdụ oge gboo n’ụzọ dị iche iche ma ree ya. 

“…N’ihe gbasara ịtọrọ ya na nwa ya refuo ụnụ amarala ụtara tụpụ a 

hapụzie bu ihe ya na ndị mmụọ ga-eme. Taa, n’uchichi taa, aga m 

akpọrọ ụmụ Okorobịa anọ ndị ọzọ tinyere onwe m wee gaa tọrọ onye 

arụ ahụ na nwa ya refuo…” 

Alụmdi na nwunye dị ka otu omenala n’ala Igbo pxtara ihe n’Onyekaonwu 1979: 53 n’etiti Obiọma 

na Awọrọ. 

…Ị ṅụrụ mmanya a, ị gaa bunye onye ọ ga-abụ gị na ya. (Obiọma anara mmanya, gaa 

sekpuru n’ihu Awọrọ ṅụtụ, bunye ya, mkpu ọṅụ; na ịkụ aka wee hịọtuo ebe niile) 

Ịgọ ọjị  

Dị ka omenala n’ala Igbo, ha na-agọ ọjị tupu a taa ya. Onyekaonwu (1979:19)  

“Ụtụtụ bịa taa ọjị  

Ogwugwu na Udo, gbaanụ Izuzugbe 

Onye sịrị na anyị agaghị adị 

Ya buru ọkụkọ ụzọ labaa ụra 
Onye meta ya buru n’isi ya 

Ihe anyị na-amaghị 

Agaghị ama anyị 

Ọ chx nwa ọkụkọ nwe ada 

Nwa ọkụkọ nwere mwemwe ọsọ…” 
 

(ihu 28)   “Oo, Ndị mmụọ ụnụ anwụla 

Ọkụ a gụnyere nwata n’aka agaghị ahụgbu ya 

Agwụ ukwu na agwụ nta leenụ ọjị o 

Ndị mbụ na ndị egede ọjị abịanụ o 
Edo na ezemewi gbaanụ zuzugbe 

Ka anyị were egbe dị nri. …” 

(ihu 43)      “Olisa bịa nara anyị ọjị waa. 

       Nsogbu dị n’ihu ka anyị nọrọ n’azụ; 

       Ọ dị n’azụ ka anyị nọrọ n’ihu…” 

Ndị Igbo na-eji ọjị agọ ọfọ iji gosipụta uru ọjị bara 
 

Emume Ntọaja  
Onyekaonwu (1979:29)  

… (Ya ekulite gbaa egwu okirikiri ihe ọgwụ ya, hulata ala n’ebe ahụ, tawara ha 

imurimu ụka). 

… (Ya akawaa ya ahụ, were ọgwụ chie ya, were ihe ndị a zụtara n’otu n’otu ṅee ya 

n’isi, nyawa ya eze agụ n’olu, tuwe ya abụba ugo n’isi, txq ya nzu na unyi n’anya na 

ihu, tụtụrụ opi ya fụtụ) 
 

(ihu 30) (Ya atụtụrx akwa ọkụkọ kụwaa n’ala, nwụrụ ọkụkọ ahụ, kpokọrọ ngwa ọgwụ ya 

kpọghere ụzọ na-ala…) 
Ejije Mgba 

N’oge gboo ndị Igbo na-agba mgba n’obodo n’obodo maọbụ n’etiti onwe ha n’ime otu obodo dị ka 
otu emume ha 
Onyekaonwu (1979:34)  

   Eze Ozurumba! Ọnwa na-etiri ọha! 

(Egwu mgba ebiri ọkụ: otu onye Amangwu na otu onye Amaudele etichapụ 

aja, gbaa Onye Amaudele anwụde; Mmadụ abụọ ọzọ apụtakwa gbaa, onye 

Amangwu anwụde; wee rute ndị bụ isi e jiri kwawa okpu Awọrọ na 

Akatọọsị. Ha abụọ si ebe mmadụ na-amaghị wee tiwapụ, zọọ ọkịka mgba, 

tichapụ aja kwee n’aka, mgba wee biri ọkụ, ụzụ na-atụ, egwu mgba na-ada; 

opi ike na-egbu; ndị ụmụ dibịa ha na-ere ọgwụ. N’ikpeazụ, Awọrọ ebulie 

Akatọọsị tụọ n’ala. Ụzụ wee tụọ, ndị Amangwa wee were ọṅụ gaa bulie 

Awọrọ dqkwasa n’ubu na-agụ egwu mmeri; ndị Amaudele chịkọrọ ekwe na 

ịgba ha na-ala na nwute). 
Ilu  

Nwadike (2003) kọwara ilu ka okwu di mfe ma na-ekwu eziokwu akughi mmiri. O kwuru n’ilu pụtara 

“proverb” na bekee nke si n’asụsụ ndị Latin a kpọrọ “proverbium”. Ọ bụkwa n’omenaala ụfọdụ ka esi 

ewepụta ilu ma na-eji ya achekwaba omenaala ahụ. A ga-eleba anya n’otu akwxkwọ agụmagụ ejije, 

akụkọ na abụ iji weputasia ilu pụtara ihe na ya. 
 
Ifeka (2011) zipxtara ilu nd[ a niile; 

(ihu 10) – Otu mkpụrụ akwụ nwaa anwa fụọ n’ọkụ, onye nwe ya agbara aka 
-  Ugo eberela na mgbagbu 

(ihu 11) – Nne awọ adịghị agba ọsọ ehihe na nk[t[ 

(ihu 15) – onye chi ya akwatughị anaghị adaru ala 

(ihu 16) – Agadi nwaanyị ji aka ekpe tufuo ọba o ji eku mmiri mata n’ụbọchi ọ ga-eku mmiri, ọ 

chọwa ya. 

- Ihe aki ilu na-ada na nt[ abụghị ka o si atọ n’ọnụ 

- Ọnwụ chọọ igbu nwa nk[ta, ọ naghị anụkwa isi ns[ 

- Abuzu erewela n’ọkụ chee na ya na-aha mmanụ. 

(ihu 18) – Mma ekwu dị be onye ụbiam, nke dị nkọ enweghị isi, nke nwere        isi adịghị nkọ 

(ihu 21) - Ọkụkọ agbasaala okpesi 

- I kpatara nkụ ahụhụ, ngwere ga-ab[ara gị ụgwọ. 

(ihu 24) – Ewu adị ụba a kpara nrị, agxx na-agugbu ya 

(ihu 26) – A chọpụtara m ebe mmiri siri baa n’opi ụgbọgụrụ 

(ihu 29) – Ihe ọkụkọ bụ mmiri achụ dị ya mkpa 

(ihu 30) - Ọ b[ara be onye ab[agbula ya. Ọ lawa mkpumkpu apụkwala ya 

(ihu 33) – A na-esi na ntọpụ ọgọdọ amata nwaanyị gbara ajị 

(ihu 35) – Oke anaghị eri ihe onye mu anya 

(ihu 36) – Onye nwe ala nwe ajọ ọhịa 

(ihu 44) – G[ bụ nne atụrụ chọrọ ipu mpi ma ekwe akaghị gị aka 

(ihu 46) – Oshimiri anaghị eri onye ọ hụghị ụkwụ ya na-ebute ozu ya. 

(ihu 50) – Onye ụlọ ma ọtọ ibe ya 

- Agụ si na nkwụcha abụghị ụjọ 

(ihu 52) – Anya onye bụ oke ya 

- Onye nwe ozu na-ebu ya n’isi 

- Mgbe nwa agbọghọ tara akara ahịa ka ugwu ya rụrụ 

(ihu 55) – Okwu danahụ ọnụ, ntụtụrụ ahịaahụ 

- I buọla mmiri buo mmanya mata nke ka arọ 

- Ọ bụghị mmadụ daa elu, onye ọzọ afụọrọ ya mkpumkpu 

- Nkụ kọ ajọ nwaanyị, ọ nyaa ụkọ 

(ihu 56) - Agwọ tụrụ mbe ọnụ tụrụ okpokoro ya 

- Onye chi ọjọọ jere nkụ n’oge ụgụrụ mmiri maa ya. 

- Onye amaghị na ọ ga-echị ọzọ mechaa chie ọzọ, ọ chọwa ịgbara eriri ọzọ, ọ gbaruo ya 

n’ikpere ụkwụ ya. 

(ihu 57) - Ọ chụụ nwa ọkụkọ nwe ada, nwa ọkụkọ nwere mwemwe ọsọ. 

- A tụsia akpirickpa dị n’aji, onye wa aji agbara ọtọ 

- Mmadụ anaghị anọ n’ụlọ ya nọpia ihe o jiri bụrụ nwoke 

- A gaghị aka nwata n’anụ o gbụrụ 

- A karụs[a ngene, e kuru ya mmiri ọnụnụ 

Onyekaọnwụ (1979) zipxtara ilu nd[ a 

(ihu 13)         -Onye zakọọ ya kpowe. 

           -Ọ bụrx na ọ kpochaghị 
  ya gbawa unu 

  -Ọgwọ ndị na aja, 

  aka nsi na aka aja aja ga-atọ ya n’ọnụ 

(ihu 15) -Atụrụ ji ebule gba aka nwa 
  -Nne ewu na-ata agbala, 

  nwa ya a na-ele ya anya n’ọnụ 

  -Ihe egbe mụrụ aghụghị ibu ọkụkọ 
-Nwata soro rie okotoko ejula, 

Ekwes[ghị ka ọgọnahụ ya ụbọchị mpịọrọ. 

(ihu 18) -Onye ọ na-eme omume omume na-ebe obube. 

(ihu 19) -Onye a na-achụ ehi na ebeku, 

  na ọ bụrụ na ọ lighị qgwx ya, 
  na o ji uru ya. 

(ihu 20) -Nga nwata na-ebe akwa na-atụ aka, 

  na ọ bụrụ na nne ya anọghị ebe ahụ, 

  na nna ya nọ ya. 
(ihu 21) -Nwata bee nne ya, bee nna ya, 

  a mara na ihe ọ ga-ebe agwụla. 

(ihu 22) -Chụpụchagodu ufu wee tawa nwa ọkụkọ ụta 

(ihu 23) -Ụbọchị a chọwara mma ekwu, ka a ga-agba ama ihe e riri. 
  -E nwere aka ekpe tufuchaa nkarinka nkata, 

  e mechaa, e were aka nri chọwa ya. 

(ihu 24) -Nwata bulie nna ya elu, ọgọdọ ayọchie ya anya 

(ihu 25) -Ire ọma ka ejula ji aga n’ogwu 

  -Mmadụ adịghị ekwe chi ya ndo 

  -Ụkpala na-anagh[ anụ ihe na-ezu ike n’afọ nnụnnụ 

  -Igwe sikọrọchaa ike, na ụzụ ga-akụjasịrịrị ya. 

(ihu 26)  -E gbuo ma iwe, e lie ma ọnụma. 

  -O ji egbe agbagbu jioko ya bụkwanụ akụ ka ọ na-ala n’iyi. 

  -Nkịta ekwesịghị ịdị na-anyụ nsị ebe a na-atọrọ ya nri. 

-Nwata a na-akụrụ sụrụgede na-awụchagharị na-amaghị na sụrụgede bụ egwu mmụọ. 

-Ọ bụghị ka aka buru ka ọ na-eti nwa ya 

(ihu 28) -N’ọkụ n’ọkụ ka e ji adịdagha onye ekpenta 

  -Oke agbanaghị ọdụ eree ya ọkụ 

(ihu 29) - Ọ metụ imi, Ọ metụ anya 

  -Ejula kpụrụ, ọ kpụrụ okiriko ya 

  -Ezukụta ọnụ nyụọ mamịrị, ya agbọọ ụfụfụ 

(ihu 32) -A na-egbu mbekwu edebe ọla, ndị nze ọ ga-abọ ya? 

(ihu 36) -E ji anya ama ọka chara acha 

  -Ọgba nhọ dị aghaghị ịlụta eke ọgba 

(ihu 37) -Nwa atụrụ ga-epu mpi, ekwo d[kwa ya arọ 

(ihu 41) -Onye a na-agwọ ibi ọna-eto afọ, ga-ewerịrị ihe ọ tọgbọrọ n’ajọ ọhịa. 

-Onye a na-agbara ama ya a na-aṅụrị, onye a na-ebo ebubo, ọ kwerela? 

(ihu 42) -Ihe ọkụkọ bu mmiri achụ dị ya mkpa 

  -Awọ adịghị agba ọsọ ehihie n’efu 

  -Onye a na-achụ ehi akpọku, ọ bụrana o jighị ọgbịrị ya o jiri ọgwụ ya. 

(ihu 46) -Kama ehi m ga-agbanahụ m. ka m gbubiri ya ọdụ 

(ihu 47) -A mụta amụta umenghenghe, a mụtaghị amụta umengheghe 

(ihu 48)  -Abụzụ erewela n’ọkụ, 

    chee na ya na-aha mmanụ 

  -Ọnwụ ga-egbu nwa nkịta, agaghị ekwe ya nụrụ isi nsi. 

(ihu 49) -Ajụghị ajụ eri, ebutela arịaghị arịa anwụ. 
  -Onye agbakaa ute ya, o hiwe n’ala 

  -Onye chọwa ya hụ, ma ọ hụ, ya agbakwala ọsọ. 

(ihu 52) -Ihe nwụrụ anwụ bụ ihe gburu ya 

-Ọ na-abụ ọkọ kọwa anụ ọhịa ọ gawa n’osisi, ọ kọwa mamdụ, ọ gaa  mmadụ ibe ya 

akọwa ya. 

(ihu 62) -Ihe e jiri anya hụ, a naghị achọrọ ya osiarị 

(ihu 64) -Ụkpụna okpoko buuru, ntị chiri ya. 

-Okwu e kwuru otu ụbọchị, bie ya otu ụbọchị na abụ ọ mataghị mma, ọ jọkata njọ. 

(ihu 68) Ọchụ nwa ọkụkọ nwe ada, ha bụ nwa ọkụkọ nwere nwenwe ọsọ. 

(ihu 69) -A matagodu mbamba, e wee chọwa mpụmpụ 

(ihu 71) -E mechaa, nye ndị mmụọ ihe ha na-eri, anyị amata ma ha ga-ahapụ gị aka n’xkwx 

(ihu 80) -Ọ na a bụ mkpume laa elu, egwu atụba ite 

-Ngwere niile nọ mmakpu mmakpu nnanị Chukwu mara nke afọ na- arụ. 

(ihu 84) -Nkụ onye kpara na nwata ka ọ ga-anya n’agadi  

-Nwata kachie ntị rie awọ, ọ jụ anụ. 
Ihe nd[ a niile bxcha ihe d[ n’agxmagx qnx/qd[naala nke e ji kwado na agxmagx edereede gbadoro 
xkwx n’agxmagx qnx. 
 

Nch[kọta 

Na nchịkọta, a chọpụtara na agụmagụ edereede n’ezie hiwere isi n’agụmagụ ọnụ were ede agụmagụ 

n’ihi na ihe niile a na-ahụ n’agụmagụ ọd[naala Igbo pụtakwara ihe n’agụmagụ edereede. A hxkwaz[r[ 
na nsogbu ahx si n’echiche nd[ Bekee na-eche na agxmagx malitere na nlegara anya (1935) abxgh[ ya 

n’ihi na ọ teela aka agxmagx qnx malitere naan[ na-edetugh[ ya edetu. Nwanchqcha chqpxtaz[r[ na ọ 
bx ihe niile a sitere n’agxmagx qnx nke e webatara n’agxmagx edereede nyeere ya aka ito eto ma 
bxrxkwa agxmagx nd[ Igbo kpqmkwem. 

A hxkwala na q bx ezie na agxmagx edereede abawanyela kar[a ka q d[ na mbx mana q d[gh[ nke 
enwegh[ ihe zipxtara qd[naala na ya. Q nwegh[ agxmagx edereede kwxxrx onwe ya na enwegh[ ihe 
qd[naala n’ime ya d[ ka a hxrx n’agxmagx nd[ a hqqrq. A hxrx ilu, nkwenye, omenala, [gq qj[, [gq qfq 
na okpukpere chi, [gba mgba, emume ntqaja dgz. nke a bxcha ihe nd[ Igbo si n’qnx ezipxta n’oge 
gboo tupu mbipxta akwxkwq amalite n’uju ka agha biri. 
Mmechi 
Site n’ihe niile nwanchqcha chqpxtara banyere xfqdx ihe nd[ odee agxmagx edereede na-ewebata 
n’agxmagx ha nke bx ihe d[ qkpxtqrqkpx n’xd[ agxmagx qnx/qd[naala na-ekwu na agxmagx qnx bx 

ebe nhiweisi agxmagx edereede n’ihi na cọ dighi agxmagx edereede qbxla e nwegh[ otu ihe o nwere 
nke si n’agxmagx qnx. 
Aro  
N’agbanyegh[ qtxtx isiokwu na-apxta ihe site n’ihe na-eme n’oge a nke mere na xfqdx odee anagh[ 

ewebatacha omenala na qd[nala nd[ Igbo n’agxmagx ha mana nwanchọcha na-atx alọ na e kwes[r[ ka 

onye ọbụla nwere mmasị ịbụ onye odee agụmagụ Igbo, gbaa mbọ lebasịa anya n’usoro e si ede 

agụmagụ Igbo, nyekwa aka kwalite omenala, nkwenye, ilu, obibindx na ụwa ndi Igbo n’akwụkwọ 

agụmagụ ya ka mba ụwa wee hụta. Nke a ga-enye aka ị na-eme ka asụsụ Igbo na-eto eto ma mekwaa 

ka a mata ndị Igbo nke ọma. Ọ ga-abụkwa ihe dị mma ma ọ bụrụ na e nwere ndị anwachapụtagoro 

n’ịbụ ọka ibe n’ihe gbasaara nnyocha akwụkwọ Igbo ka ha nyere aka na-enyocha agụmagụ Igbo wee 

mara ndị gbasoro usoro a na ndị nupuru isi na ya. 

